
8.ikasgaia: ESKUBIDE PERTSONALAK

OEk Loz arautzen dira, Lok onartuak izateko, gehiengo absolutua beharrezkoa da, hau da erdia + 1---> 350/2=175, +1=176 boto. Lege Organikoz bestalde, Oinarrizko Eskubideaz gain, Erregimen Elektorala eta Autonomia Erkidegoak arautzen dira. Gai honetan, Oinarrizko Eskubideak interesatzen zaizkigu eta aztertuko ditugun guztiak, LOk izango dira.
1. BIZITZA ESKUBIDEA ETA OSOTASUN FISIKO ESKUBIDEA

I. Definizioa: (EK 15.artikulua) 

II. Ezaugarriak:

· Bizitza eskubidea funtsezko oinarria da, ez badugu bizitza eskubiderik, . Bestalde, 10.artikuluarekin erlazio zuzena du.

· Tortura, tratu jasanezina eta zigor penala: Tortura eta tratu jasanezinaren artean desberdintasuna dago, STC 120/90 arabera, graduaren eta intentsitatearen arabera desberdintzen dira bi kontzeptu hauek eta biek, osotasun fisikoa urratzen dute. Zigor penala ezin izan daiteke tratu jasanezin bat, pertsona bat kondenatzea eta zigor penala ezartzea alegia. Izan ere, bere askatasuna mugatuta dauka, baina ulertu behar dugu, zigor penalak ez duela bilatzen osotasun fisikoa mugatzea, baizik eta zigor penal bat ezartzea pertsona bat berriz gizarteratzea.

· Heriotza zigorra eta gerraldia: noiz izango litzateke Konstituzioaren eskutik heriotza zigorra onartzea? Gerraldia deklaratzean. Hau da, Konstituzioak heriotza zigorra debekatzen du, baina salbuespena dago gerraldia deklaratzean. Hala ere, ezin da gerraldia nahastu behar setio, salbuespen eta alarma egoerarekin. Izan ere, egoera berezi horietan heriotza zigorra debekatuta dago.

III. Eskubideak eragiten dituen eztabaidagaiak:

· Abortoaren eztabaida: 15.artikuluaren arabera, guztiek dute bizitza eskubidea, baina zeintzuk dira "GUZTIEK"? Ulertzen da "pertsona guztiei" egiten diola erreferentzia, baina zaila da pertsona zer den definitzea.

a) Nasciturus-a eta A.Konstituzionalaren doktrina: Nasciturusa jaio behar duena da (feto). Auzitegi Konstituzionalaren doktrinaren arabera, nasciturusa edo umekia, ez da pertsona kontsideratzen. Beraz, suposatzen da ez daukala pertsonalitate juridikorik eta ez da eskubideen titular. Hala ere, sententzia berdinean esaten da, nasciturusa babestu behar dela ondasun juridikoa baita. Gai oso korapilatsua da, izan ere, noiz kontsideratzen da umekia nasciturusa?
b) Sexu eta ugalketa osasunari eta haurdunaldia borondatez eteteari buruzko martxoaren 3ko 2/2010 Legea: haurdunaldiaren Borondatezko Etendura (baldintza eta betekizunak): Lege honek xedatzen du, zein kasuetan Nasciturus horrek zein tratamendu izango duen. Lege honen aurretik zegoen printzipio orokorra zen, abortoa ez zela onartzen, baina legegileak salbuespen batzuk onartu zituen non abortoa legala izango zen. Lege honekin ordea, printzipio hau aldatu egin zen eta beraz, amak edo emakumeak daukala ama izateko eskubidea. Beraz, ikuspuntua guztiz aldatzen da. Lege honek esango duen, zein baldintzetan egikaratuko duen amak ama izateko eskubide eta erabaki hori. Zer esaten du lege honek?

· Haurdunaldia etetea emakumeak eskatuta: 14 aste. Hau da, emakumeak eskubidea dauka, 14 aste pasa ez badira, haurdunaldia eteteko. Ez bada nasciturus kontsideratzen umeki hori.

· Haurdunaldia etetea medikuak eskatuta. 22 aste. Nolabaiteko asaldurak egon badira umekiaren gainean, medikuak ikuskatuta, 22 aste ez badira igaro, eten daiteke haurdunaldia. Baina beti ere, medikuaren txostena behar da.

· Bizitzarekin bateraezin den umekiaren asaldura: ez dago mugarik. Hau da, arriskuan jartzen bada amaren bizitza edo ikusten bada umekia hilda jaioko dela, edozein momentutan eten daiteke haurdunaldia.

· Ukaenbeharrak: Erietxea eta Onespen argia (16-17 urte). Hau da, Erietxe pribatu edo publiko eta ofizial batean egin beharko da etete hau. Onespen argia ere beharrezkoa izango da, hau da, adin txikikoen kasuan guraso edo tutoreen onaspena beharrezkoa litzateke. Baina batzuetan, estresa sortzen dio nerabe horri etxean haurdun dagoela esatea, eta hori demostratzen bada eta nerabeak 16-17 urte baditu, posible da onespena botere publikoak egitea.

· Buru hilketa: badago sententzi bat buruaz beste egitearen inguruan, STC 120/90. Horren arabera, buruaz beste egitea ez du eskubide moduan kontsideratzen. Hau da, pertsonek ez dute beraien buruaz beste egiteko eskubiderik. Ondorioz, ez du onartzen ere, buruaz beste egiteko kooperaziorik. Gainera, kooperazio hau zigortuta dago.

· Gose grebak: zer gertatzen da gose grebari ekiten diola pertsona batek eta luzatu egiten da bizitza arriskuan jarri arte? Egoera honetan botere publikoak bete behar duen papera bizitza eskubide hori babestearena da. Adibidez: muturreko egoera batean, pertsona hori koma egoerara iristean sueroaren bitartez elikatzea.

· Heriotza duina izateko eskubidea: kontzeptu erlatiboa da. Pertsonak onespena eman diezaioke medikuari, bere bizitza ez luzatzea osasun oso larrian badago. Baina nork ematen du onespena konorterik ez badauka? Ulertzen da, zuzeneko senideak izango direla. Eutanasia pasiboa ere deitu dakioke.

· Tratamendu medikuak eta erlijio ezberdinak: zer gertatzen da ideia erlijioso desberdinak dituzten pertsonek ez badute tratamendu mediko konkretu batzuk onartze? Adibidez: Testigos de Jehova eta odol transfusioak. Beraz, badago nolabaiteko talka bat, bizitza eskubidea eta askatasun erlijiosoa. Gure Konstituzioan bizitza eskubideak du lehentasuna. Beraz, guraso batzuek adibidez, ezin izango dute ukatu bere alabari odol transfusioa egitea ideia erlijiosoengatik. Eta ezta ere, adin nagusikoa izanda berak ukatzea, hori suizidioa izan daitekeelako. 

2. IDEOLOGIA ETA ERLIJIO ASKATASUNA (KONTZIENTZIA ERAGOZPENA)

I. Definizioa: EK 16.artikulua eta 7/1980 LO. *Kontzientzia eragozpena EK 30.artikulua. Zergatik ez daude batera? Kontzientzia eragozpena bere garaian, zerbitzu militarrarekin lotu zutelako. Hau da, prestazio militarra ez egiteko salbuespen gisa. Ondorioz, ideologia eta erlijio askatasuna eta kontzientzia eragozpena bananduta daude. Eta beraz, Kontzientzia eragozpena, ez da Oinarrizko Eskubidea.


II. Ezaugarriak:

· Edukina: ideologia eta erlijioa: 
· Askatasun ideologikoa: gizartea eta komunitate politikoari buruz edozein ikuspegi mantentzeko eskubidea. 

· Erlijio askatasuna: gizakiaren sorrerari buruz eta kosmobisioari buruzko edozein planteamendu izateko eskubidea.

· Ikuspegi bikoitza: barne eta kanpo adierak: hau da, askatasun hauek bi ikuspegi ditu:
· Barne ikuspegia: norberaren ideologia edo erlijioari buruz deklaraziorik ez egitearen eskubidea

· Kanpo ikuspegia: askatasun horren adierazpen espresioa da, hau da, adierazpen askatasuna, hezkuntza eskubidea, manifestatzeko eskubidea... hau da, posible da ideologia edo erlijioa kalean espresatzeko aukera onartzen da.

· EK eta sinesmen ezberdinak: 1979ko Konkordatoa: 16.3 artikuluak dio, Erlijio batek ere ez duela izango Estatu izaerarik, hau da, Estatua laikoa izango da eta ez konfesional eta katolikoa Franco garaian bezala. Eta botere publikoek kontutan hartuko dituzte herritarren erlijio sinismenak, eta Eliza Katolikoarekin eta besteekin harremanak izango ditu. Hau da, Eliza Katolikoak lehengo estatusa ez duen arren, nolabaiteko pribilejioa du beste erlijioekiko. Eta hori garbi ikusten da 1979an Vaticanoarekin egindako Konkordatoan. Honek adiera konkretu bat dauka: elizaren finantzaketan. Herritar guztiok PFGZ ordaindu behar dugu, eta posible da deklarazioaren %0'7, besteak beste, Eliza Katolikoari ematea.

· Mugak: ordena publikoa: 16.artikuluak xedatzen duena egikaratzeko muga gisa ordena publikoa hartzen da kontutan

3. OHORE ESKUBIDEA, FAMILIA INTIMITATEA ETA INTIMITATE PERTSONALERAKO ESKUBIDEAK ETA NORBERE IMAGINERAKO ESKUBIDEA

I. Definizioa:EK 18 artikulua eta 1/1982 LO

II. Ezaugarriak:

· Babesturiko ondasun juridikoa: bizitza pribatua. Pertsona bakoitzak intimitate eremua, botere publikoek bermatu beharrekoa.

· Ohorea eta duintasuna: pertsona duina bada, pertsona orok ohorea

· Intimitatea eta bizitza pribatuaren muturra: 1/1982 LOak intimitatea, bizitza pribatuaren muga gisa kontsideratzen du.  Pertsonak bizitza pribatua badu, intimitatea, eremu pertsonalaren muturra.

· Imajina eta honen difusioa: legeak aipatzen du bakoitzak bere irudiaren gaineko kontrola izan behar dugula. Irudiaren gaiarekin, gauza asko ari dira aldatzen. Lehen adibidez, eskoletako umeen argazkiak igotzen zituzten ikastetxeek, baina konturatu ziren pedofilo gehienek hortik ateratzen zutela informazioa. Beraz, gaur egun, askoz ere mugatuagoa dago.

III. Eskubideak eragiten dituen eztabaidagaiak:

· Pertsona juridikoen titulartasuna: intimitatea eta ohorea: adibidez, elkarte batek badu ohorea? Auzitegi Konstituzionalak pertsona juridikoen ohore eskubidea onartzen du. Ez da pertsonen ohore eskubidea bezain zabala, baina errekonozitzen die. Intimitatea ordea ez dute.

· Babes eremuaren aldagarritasuna: babes eremua aldagarria da, badaude pertsona batzuk ohore eta intimitate eskubidearen babes eremua murritzagoa da, adibidez, pertsona famatuen kasuan. 18 eta 20.artikuluen artean talka bat gertatzen da beraz: Kasu batzuetan, 18.artikuluaren alde egiten dute eta beste batzuetan 20.artikuluaren alde. Hori erabakitzen duena interes informatiboa da. Frogatzen bada interes informatiboa dagoela eta zilegia bada, ohore eta intimitate eskubide horren eremua murriztu egingo da pertsona famatu hauen kasuetan. Interes informatiboa dela eta, gure intimitatea saldu egiten dugu, eta prezio hori justifikatu egiten da jende askok informazio hori erosiko duelako.

· Eskubidea babesteko motak: nola defendatu geure intimitate, irudi eta ohorea urratzen badigute? Ondorengo hiru bide hauek hautabidezkoak dira, bat edo bestea hartu daiteke, edo bi edo hirurak:

· Zuzenketa eskubidea: frogatzen badugu komunikabide batek geuri buruz informazio oker bat ematen duela, eta gure intimitatea urratzen duela, zuzenketa eskubideak komunikabidearen titularra derrigortzen du, publikazio bat argitaratzea hori zuzentzen eta titular horren borondatearen aurka. Biderik leunena da 18.artikuluak xedatzen duena defenditzeko.

· Babes zibila: babesa sendoagoa da zuzenketa eskubidea baino. Legez kontrako intromisioa egiten bada, honen gelditzea sortarazten du. Hau da, demanda zibil bat tarteratu eta gelditu egin dezakezu, adibidez, komunikabideek zuri buruz informazioa ateratzea.

· Babes penala: Kode Penalak ere babes dezake ohore eta intimitate eskubideak. Honetarako, hauei buruzko delitu bat egon beharko du. Pertsonen aurkako irainak delituak dira eta honen aurkako zigorra ezarriko dira. Babes sendoena izango litzateke babes penala.
